
Komdu með mér í bíó!

KRISTINN: Já.

ÞÓREY: Hver er þetta?

KRISTINN: Kristinn.

ÞÓREY: Sæll, þetta er Þórey. Heyrðu, það er alveg mögnuð spænsk mynd sýnd í Háskólabíói í kvöld, 

og mig langar svo óskaplega að sjá hana. Nennirðu að koma með mér?

KRISTINN: Ekki í kvöld. Ég er nefnilega að klára verkefni sem ég á að skila á morgun, og ég mun 

líklega ekki vera búinn fyrr en seinna í kvöld.

ÞÓREY: Hvað áttu mikið eftir að skrifa?

KRISTINN: Fimm blaðsíður eða svo.

ÞÓREY: Þú verður enga stund að því! Haltu áfram að skrifa þangað til í kvöld og kláraðu það sem eftir 

er í fyrramálið!

KRISTINN: Æ, Þórey, ég veit ekki…

ÞÓREY: Myndin er bara sýnd í kvöld! Láttu námið vera í þetta sinn og komdu með mér í bíó, gerðu 

það!

KRISTINN: Jæja þá, hvenær byrjar sýningin?

ÞÓREY: Klukkan 9, en það væri best að mæta snemma svo það verði ekki uppselt. Ég kem og sæki þig

korter yfir átta. Vertu tilbúinn!

KRISTINN: Allt í lagi. Ég sé þig hér korter yfir átta.



Er Hrafn Jökulsson við?

MARY: Góðan daginn, er Hrafn Jökulsson við?

RITARI: Hver er þetta, með leyfi?

MARY: Mary Scanlon heiti ég, frá D&M-fyrirtækinu í Dyflinni.

RITARI: Andartak, ég skal gefa þér samband.

MARY: Þakka þér fyrir.

HRAFN: Halló, Hrafn hér.

MARY: Blessaður Hrafn, þetta er Mary Scanlon hérna, frá Dyflinni.

HRAFN: Já, sæl og blessuð Mary, hvernig hefurðu það?

MARY: Gott, takk. Ég ætla til Íslands í næstu viku, og mig langar að hitta þig til að ræða nýja verkefnið

okkar.

HRAFN: Góð hugmynd. Hvenær kemurðu og hvað verðurðu lengi?

MARY: Ég kem á þriðjudaginn og mun líklega fara aftur á föstudag.

HRAFN: Einmitt. Verðurðu laus fimmtudaginn 17. nóvember?

MARY: Bíddu, ég skal athuga það. 17. nóvember er fimmtudagur, segirðu. Nei, því miður, ég er 

upptekin allan fimmtudaginn.

HRAFN: Er það já. Væri hægt að hittast á miðvikudaginn?

MARY: Já, en þá helst seinni partinn.

HRAFN: Þá sting ég upp á að við hittumst um sexleytið og ég býð þér í kvöldmat. Hvernig væri það?

MARY: Alveg ljómandi, þakka þér kærlega fyrir. Hvar hitti ég þig?

HRAFN: Hittumst á Lækjarbrekku klukkan sex. Ég skal senda þér gemsanúmerið mitt í tölvupósti til 

öryggis.

MARY: Góð hugmynd. Ertu ekki örugglega með netfangið mitt?

HRAFN: Jú. Sjáumst á miðvikudaginn!

MARY: Já, hlakka til að sjá þig.


